
GOUVÈNÈ CUOMO ANONSE NOUVO SÈVIS SOU ENTÈNÈT KI PÈMÈT KLIYAN YO 

ENPRIME YON LISANS TANPORÈ 
 
Gouvènè Andrew M. Cuomo jodia te anonse ke Nouyòkè yo kounye a gen opòtinite pou 
enprime yon lisans tanporè apati sitwèb Depatman Motè Veyikil lè yap renouvle oswa 
ranplase lisans chofè yo, pèmi pou aprann, oswa kat idantifikasyon ki pa lisans sou 
entènèt. Sèvis sa a pral bay yon fason ki pratik, rapid, san ou pa fè yon vwayaj nan 
DMV, pèmèt chofè ak rezidan yo anmezi pou pwouve yon nouvo lisans sou wout. 
 
“Administrasyon sa a rete angaje pou senplifye pwosesis gouvènman, e youn nan pwen 
santral nou se te pou rann tan datant DMV pi kout epi sèvis yo pi pratik,” Gouvènè 
Cuomo te deklare. “Nap pote DMV New York nan 21yèm syèk la epi amelyore fason li 
sèvi plizyè milyon kliyan yo.” 
 
Dokiman enprime yo se menm bagay, e yo osi valab ke sa ki soti nan biwo DMV oswa 
kyòs DMV, men avèk konvenyans pou enprime l apati lakay ou. Lisans tanporè a, pèmi 
oswa kat idantifikasyon ki pa lisans la valab pou 60 jou. Chak dokiman tanporè parèt 
sou yon paj uit-edmi-pa-onz e li gen yon imaj coat of arm Eta New York.  
 
Kliyan yo ka jwenn aksè a sèvis sa a sou sitwèb DMV oswa avèk yon kont MyDMV. Lè 
wap itilize sitwèb DMV, yon lyen pou telechaje sou paj konfimasyon an pral parèt pou 
telechaje dokiman tanporè a. Kliyan yo kap renouvle oswa ranplase yon lisans atravè 
kont MyDMV yo kapab konekte nan kont yo epi re-telechaje dokiman yo pou jiska senk 
jou apre yo fin fè tranzaksyon yo. 
 
Yo ofri tou bay kliyan yo kapasite pou yo telechaje yon dokiman tanporè renouvle yon 
lisans oswa ranplase anrejistreman yo. Anplis, sitwèb DMV a pèmèt kliyan yo kap 
renouvle anreta, oswa ki te pèdi dokiman yo, pou jwenn yon dokiman tanporè 
imedyatman ak pou yo evite yon deplasman ale nan yon biwo DMV.  
 
Nan 2012, Gouvènè Cuomo te lanse inisyativ Sèvis Kliyan DMV. DMV te mete sou pye 
yon sistèm rezèvasyon pou tout kliyan yo rezève yon jou ak lè ki bon pou yo san yo pa 
rete tann. Lòt amelyorasyon gen ladan pwolonje lè biwo yo, nouvo teknoloji nan sant 
dapèl pou ekspedye 4.5 milyon apèl yo te resevwa chak ane, epi afekte anpwlaye yo 
pou resevwa kliyan yo lè yo rive nan biwo DMV yo nan fason pou asire yo ka efikasman 
navige nan biwo a ak dokiman yo bezwen yo. Nan septanm 2014, mwayèn tan datant 

lan nan biwo yo eta ap dirije te redwi a 30 minit - desann de yon mwayèn 72 minit nan 
mas 2013. 
 
DMV ap kontinye elaji egalman kapasite sèvis sou entènèt li. Plis pase 1.2 milyon 
Nouyòkè kounye a ap resevwa imèl ak tèks rapèl ki soti nan DMV pou renouvle lisans 
yo, kat idantifikasyon ki pa lisans, ak anrejistreman yo, ak pou enspekte otomobil yo. 
DMV te kòmanse ofri sèvis sa a Nouyòkè yo an fevirye 2014 nan kad inisyativ Sèvis 
Kliyan li. Kliyan yo ka enskri pou Sèvis rapèl elektwonik  sou entènèt, pa lapòs, nan yon 
biwo DMV, oswa nan yon kyòs oswa nan yon biwo DMW eta jere e ou ka chwazi pou 
resevwa rapèl yo pa imèl, mesaj tèks, oswa toulède. Depi ou fin enskri, li fasil pou 
chanje enfòmasyon kontak ou nan lavni oswa koupe abònman pou sèvis la a nenpòt 
kilè.  
 
DMV voye lisans bay moun ki enskri yo, kat idantifikasyon ki pa lisans, ak rapèl 
elektwonik pou anrejistreman apeprè 90, 60, ak 30 jou anvan dat ekspirasyon sa epi 
ankò nan dat ekspirasyon an. Kliyan yo ki resevwa rapèl elektwonik pou veyikil yo 
enspekte nan premye jou nan mwa ekspirasyon an, 15yèm jou nan mwa, e ankò nan 
dat ekspirasyon an. Yon kont myDMV pa obligatwa pou sèvis sa.  
 
Komisyonè Egzekitif DMV Terri Egan te deklare, “DMV kontinye konbine teknoloji ak pi 
bon pratik nan sèvis kliyan pou amelyore eksperyans lan pandan anmenmtan lap ede 
Nouyòkè yo evite yon deplasman pou ale nan yon biwo lokal DMV. Sèvis rapèl 
elektwonik nou yo ap ede kliyan yo rete enfòme sou lè lisans, kat idantifikasyon ki pa 
lisans, anrejistreman, ak enspeksyon veyikil preske ekspire, ede kliyan yo planifye 
renouvèlman dokiman sa yo pou evite nenpòt ekspirasyon.” 
 
Nan kad efò kontinyèl DMV’ pou senplifye sèvis yo epi amelyore sèvis kliyan, sitwèb 
ajans lan - www.dmv.ny.gov – te etabli yon nouvo rekò pou tranzasyon sou entènèt nan 
2014 avèk plis pase 5.5 milyon tranzasyon, an ogmantasyon parapò a 4 milyon nan 
2011. Sitwèb la, pa twò lontan de sa te nome youn nan pi gwo sitwèb DMV nan peyi a 
pa DMV.com, te sibi yon rekonsepsyon konplè nan mwa fevriye 2014, bay kliyan yo 
kapasite pou yo kòmande ranplasman lisans chofè, renouvle anrejistreman sou aparèy 
mobil, fè rezèvasyon sou entènèt pou vizit nan DMV, epi fasilman fè plizyè douzèn 
kalite tranzaksyon sou entènèt. Sa a anretou te gen yon enpak sou mwayèn tan datant 
nan biwo lokal DMV yo, ki te diminye pa 58 pousan ant kòmansman 2013 ak fen 2014.  
 
Pou jwenn plis enfòmasyon sou plis pase 35 tranzasyon DMV ke kliyan yo ka fè sou 
entènèt, tanpri vizite www.dmv.ny.gov.  

